
MESYUARAT PERTAMA PENGGAL PERTAMA 
DEWAN UNDANGAN NEGERI PULAU PINANG 

YANG KEEMPAT BELAS 
02 OGOS 2018 

 
 

PERKARA : 4(B)(XVII)11 

  

SOALAN BERTULIS OLEH AHLI KAWASAN BERTAM  
YB. KHALIQ MEHTAB BIN MOHD ISHAQ 

11.   Apakah tindakan kerajaan untuk membanteras kedai makanan 
tomyam yang beroperasi tanpa permit dan menggajikan pekerja 
tanpa permit? 

YB. JAGDEEP SINGH DEO A/L KARPAL SINGH  
MENJAWAB BAGI PIHAK Y.A.B. KETUA MENTERI 

11.   Kerajaan Negeri melalui Majlis Bandaraya Pulau Pinang (MBPP) 
dan Majlis Perbandaran Seberang Perai (MPSP) sentiasa komited 
dalam melakukan pemantauan terhadap premis perniagaan yang 
beroperasi di seluruh Negeri Pulau Pinang, termasuk kedai tom 
yam yang beroperasi dan menggajikan pekerja asing tanpa permit. 
Dalam menangani isu tersebut, pelbagai tindakan telah dijalankan 
oleh Kerajaan Negeri seperti berikut: 

(i) Mengeluarkan tawaran kompaun kesalahan kerana 
menjalankan perniagaan tanpa lesen yang sah; 

(ii) Mengambil tindakan mahkamah jika notis yang dikeluarkan 
oleh Pihak Berkuasa Tempatan (PBT) tidak dipatuhi;  

(iii) Mengambil tindakan perobohan ke atas struktur binaan tanpa 
kelulusan; 

(iv) Menyita barangan tred bagi tujuan tindakan mahkamah; 

(v) Mengadakan operasi bersepadu dengan Jabatan Imigresen 
bagi kesalahan di bawah Akta Imigresen; 

(vi) Menguatkuasakan syarat-syarat perlesenan premis iaitu 
jumlah pembantu warganegara tempatan mestilah sekurang-
kurangnya 30 peratus daripada jumlah pekerja keseluruhan 
semasa premis beroperasi dan pemeriksaan dilakukan oleh 
PBT; 

(vii) Memperkenalkan Dasar Mengupah Pekerja Warganegara 
Asing / Permastautin Tetap (PR) sebagai pembantu di gerai 
perniagaan milik Majlis, Premis Perniagaan dan Penjaja. 
Atas keberkesanan dasar yang dikuatkuasakan oleh MPSP 
tersebut, premis perniagaan yang diuruskan sepenuhnya 
oleh warga asing dapat dikesan dan tindakan pembatalan 
lesen terhadap pemilik perniagaan telah diambil kerana 
gagal mematuhi syarat-syarat dasar; dan 

(viii) Memperkenalkan Kempen Larangan Tiada Tukang Masak 
Warga Asing Memasak Masakan Tempatan Negeri Pulau 
Pinang yang dilancarkan oleh Kerajaan Negeri melalui MBPP 
pada tahun 2013. Tujuan utama kempen tersebut adalah 
untuk membanteras kebanjiran warganegara asing yang 
menjalankan aktiviti penjajaan dan perniagaan di permis milik 
MBPP. 

 


